
శతఘ్ని న్యూస్ వాట్సప్ నంబర్: +91 9440176789

తెలుగువారి ఆత్మగౌరవం ప్రపంచ నలుమూలలకు 
చాటిచెప్పిన నందమూరి తారక రామారావు

శతఘ్ని న్యూస్: మదనపల్లె, నందమూరి తారకరామారావు 101 జయంతి వేడుకలను 
బెంగుళూరు బస్టాండు టిడిపి కార్యాలయంలో ఘనంగా నిర్వహించారు. ‌తదుపరి టిడిపి 
రాజంపేట పార్లమెంటు కార్యాలయంలో మరియు సిటియం టిడిపి కార్యాలయంలో కేక్ 
కట్ చేసి అభిమానులకు పార్టీల కార్యకర్తలకు పంచారు. ఈ సందర్భంగా టిడిపి ఎమ్మెల్యే 
అభ్యర్థి షాజహాన్ బాష ఆద్వర్యంలో ఈ కార్యక్రమాలు జరిగాయి. ఈ సందర్భంగా 
షాజహాన్ మాట్లాడుతూ మే 28, 1923 జన్మించిన నందమూరి తారకరామారావు గొప్ప 
నటుడుగా, ప్రజానాయకుడుగా. తెలుగువారు అన్న అని అభిమానంతో పిలుచుకొనే 
వ్వక్తి అన్నారు.‌ తెలుగు, తమిళం, హిందీ,గుజరాతీ భాషలలో కలిపి దాదాపు 303 
చిత్రాలలో నటించారని, పలు చిత్రాలను నిర్మించి, మరెన్నో చిత్రాలకు దర్శకత్వం 
కూడా వహించాడని, అనేక పౌరాణిక, జానపద, సాంఘిక చిత్రాలలో వైవిధ్య భరితమైన 
పాత్రలెన్నో పోషించి మెప్పించారని, రాముడు, కృష్ణుడు వంటి పౌరాణిక పాత్రలతో 
తెలుగు వారి హృదయాలలో శాశ్వతంగా,ఆరాధ్య దైవంగా నిలచిపోయాడని పేర్కొన్నారు. 
రామారావు 1982 మార్చి 29 న తెలుగుదేశం పేరుతో రాజకీయ పార్టీని స్థాపించి 
కేవలం 9 నెలల్లోనే ఆంధ్రప్రదేశ్‌లో కాంగ్రెస్ పార్టీ ఏకచ్ఛత్రాధిపత్యానికి తెరదించుతూ 
అధికారాన్ని కైవసం చేసుకుని 10వ ఆంధ్రప్రదేశ్ ముఖ్యమంత్రిగా ప్రజారంజకంగా 
పరిపాలన అందించాడని కొనియాడారు. జనసేన రాష్ట్ర కమిటీ సభ్యులు శ్రీమతి 
దారం అనిత మాట్లాడుతూ నాటి,నేటి తరానికి ఎన్టిఆర్ ఆదర్శం అని తెలుగు వారి కీర్తి 
ఖండాంతరాలకు విస్తరించేశారని,అన్ని వర్గాల ప్రజలను రాజకీయంగా అవకాశాలు 
కల్పించిన ఘనత ఎన్టిఆర్ దని కొనియాడారు. ఈ కార్యక్రమంలో  జనసేన నాయకులు 
కుప్పాల శంకర, ధరణి మరియు టిడిపి నాయకులు, కార్యకర్తలు పాల్గొన్నారు.

తాడేపల్లిగూడెం జనసేన కార్యాలయంలో ఘనంగా 
ఎన్టీఆర్ 101 వ జయంతి వేడుకలు

శతఘ్ని న్యూస్: తెలుగుదేశం పార్టీ వ్యవస్థాపక అధ్యక్షులు కీ.శే నందమూరి తారక రామారావు 101 వ జయంతినీ 
తాడేపల్లిగూడెం నియోజకవర్గం ఉమ్మడి ఎమ్మెల్యే అభ్యర్థి బొలిశెట్టి శ్రీనివాస్ జనసేన కార్యాలయంలో ఘనంగా నిర్వహించారు. 
అనంతరం జనసేన నాయకులతో ఆయన చిత్రపటానికి పూలమాల వేసి నివాళులర్పించారు. ఈ సందర్భంగా బొలిశెట్టి 
శ్రీనివాస్ మాట్లాడుతూ ఈ ఏడాది సాధారణ ఎన్నికల నేపథ్యంలో కోడ్‌ అమలులో ఉండదంతో జనసేన పార్టీ అధిష్ఠానం 
మిత్రపక్షం అయిన తెలుగుదేశం పార్టీ వ్యవస్థాపకులు ఎన్టీఆర్ జయంతిని జనసేన కార్యలయల నందు జరపాలని జనసేన 
అధ్యక్షులు పవన్ కళ్యాణ్ పిలుపునిచ్చరని, ఆ మహనీయున్ని స్మరించుకుంటూ సినీ, రాజకీయ రంగాలకు ఎన్టీఆర్ చేసిన 
సేవలు తరతరాలకు స్ఫూర్తినిస్తూనే ఉంటాయని అలానే ఆయన ప్రవేశపెట్టిన పధకాలే ఆదర్శమై ఇప్పటికి సంక్షేమ పధకాలుగా 
కొనసాగుతున్నాయన్నారు. ఈ కార్యక్రమంలో వర్తనపల్లి కాశి, రామిశెట్టి సురేష్, పైబోయిన రఘు, గట్టిమ్ నాని, దాగరపు 
నాగు, పిడుగు రామ్మోహన్రావు బ్రదర్స్, తదితరులు పాల్గొన్నారు.

బుర్లె హరిబాబు ఆధ్వర్యంలో నందమూరి తారక 
రామారావు జయంతి వేడుకలు

శతఘ్ని న్యూస్: అల్లూరి సీతారామరాజు జిల్లా, రంపచోడవరం నియోజకవర్గం, స్వర్గీయ 
నందమూరి తారక రామారావు జయంతి సందర్భంగా మంగళవారం అడ్డతీగల 
మండలం తెలుగుదేశం పార్టీ సీనియర్ నాయకులు బుర్లె హరిబాబు ఆధ్వర్యంలో 
అడ్డతీగల ప్రభుత్వ ఆసుపత్రిలో పేషెంట్లకు ఫ్రూట్స్, బ్రెడ్ 35 మందికి పంచడం 
జరిగింది. ఈ కార్యక్రమంలో అడ్డతీగల మండలం జనసేన పార్టీ నాయకులు కుప్పాల 
జయరాం, పొడుగు సాయి అడ్డతీగల మండలం తెలుగుదేశం పార్టీ సీనియర్ నాయకులు 
ఎడ్ల శీను, నెంబర్ అప్పారావు, విశ్వ రెడ్డి, గోపి, గురు సాయి, దుర్గ మరియు కార్యకర్తలు 
తదితరులు పాల్గొన్నారు.

అమిలినేని సురేంద్రబాబు ఆధ్వర్యంలో 
ఎన్.టి.ఆర్ జయంతి వేడుకలు

శతఘ్ని న్యూస్: కళ్యాణదుర్గం నియోజకవర్గం, తెలుగుదేశం 
పార్టీ వ్యవస్థాపకులు స్వర్గీయ నందమూరి తారక రామారావు 
101 జయంతి సందర్భంగా టిడిపి-జనసేన-బిజెపి ఉమ్మడి 
అభ్యర్థి అమిలినేని సురేంద్రబాబు ఆధ్వర్యంలో టిడిపి 
క్యాంప్ ఆఫీస్ ప్రజావేదికలో జయంతి వేడుకలను ఘనంగా 
నిర్వహించడం జరిగింది. ఈ జయంతి వేడుకల్లో జనసేన 
పార్టీ తరఫున జనసేన ఇంచార్జ్ వర్యులు, జనసేన జిల్లా 
కార్యదర్శులు, నియోజకవర్గ క్రమశిక్షణ కమిటీ సభ్యులు, 
నియోజకవర్గ ముఖ్య నాయకులు, వీరమహిళలు, పట్టణ 
అధ్యక్షులు, మండల అధ్యక్షులు, ఉపాధ్యక్షులు, మండల కమిటీ 
సభ్యులు, జనసైనికులు, అభిమానులు జనసేన పార్టీ నుండి 
పాల్గొనడం జరిగింది.

శ్రీ ఎన్.టి.ఆర్. శైలి అజరామరం
శతఘ్ని న్యూస్:  తెలుగు నుడికారానికి.. తెలుగు నేలకు.. తెలుగు జాతికి మరింత సొబగులు అద్దినవారిలో మనం 
ఎన్.టి.ఆర్.గా పిలుచుకునే స్వర్గీయ శ్రీ నందమూరి తారక రామారావు గారు ఒకరని తెలుగువారు కించిత్ గర్వంగా 
చెప్పుకోవచ్చు. అటువంటి గొప్ప వ్యక్తి జయంతి సందర్భంగా అంజలి ఘటిస్తున్నానంటూ జనసేన పార్టీ అధ్యక్షులు శ్రీ 

పవన్ కళ్యాణ్ ఒక ప్రకటన విడుదల చేశారు. అటు సినీ రంగంలోనూ, ఇటు రాజకీయ రంగంలోనూ ఆయనదైన శైలి 
అజరామరం. రెవెన్యూ వ్యవస్థలో శ్రీ ఎన్.టి.ఆర్. గారు తీసుకువచ్చిన సంస్కరణలు, రెండు రూపాయలకే పేదలకు 
బియ్యం వంటి పథకాలు చిరస్థాయిగా నిలిచిపోయాయి. ఆయన జయంతిని పురస్కరించుకుని నా పక్షాన, జనసేన 
పార్టీ పక్షాన స్వర్గీయ ఎన్టీఆర్ గారికి నివాళులు అర్పిస్తున్నానని జనసేనాని తెలిపారు.

http://sritvtelugu.com/shataghninews/
https://www.facebook.com/sataghninews
https://www.youtube.com/c/ShataghniNEWS
https://twitter.com/sataghninews

శతఘ్ని న్యూస్ వాట్సప్ నంబర్: +91 9440176789

మొక్కుబ‌డిగా కొన‌సాగుతున్న రోడ్డు భద్రతా 
కమిటీల‌ సమావేశాలు: పెంటేల బాలాజి

శతఘ్ని న్యూస్: చిల‌క‌లూరిపేట‌, ర‌క్త‌పు చారిక‌లు 
ఆర‌క‌ముందే రోడ్డు ప్ర‌మాదాల రూపంలో 
మ‌రెన్నో రోడ్డు ప్ర‌మాదాలు సంబంవించ‌టం 
బాధాక‌ర‌మ‌ని, రోడ్డు ప్ర‌మాదాల నివార‌ణ‌కు 
అధికారులు త‌క్ష‌ణ చ‌ర్య‌లు తీసుకోవాల‌ని 
జ‌న‌సేన పార్టీ సెంట్రెల్ ఆంధ్ర కో-క‌న్వీన‌ర్ 
పెంటేల బాలాజి డిమాండ్ చేశారు. రోడ్డు 
ప్ర‌మాదం కుటుంబాల‌ను విచ్చిన్నం చేస్తుంద‌ని, 
ఒక ప్ర‌మాదం ఆ కుటుంబాల‌ను కోలుకొని 
దెబ్బ‌తీస్తుంద‌ని వెల్ల‌డించారు. రోడ్డు ప్ర‌మాదాల 
నివార‌ణ‌కు వివిధ శాఖ అధికారులతో 
నిర్వ‌హిస్తున్న  రోడ్డు భద్రతా కమిటీల‌ సమావేశాలు 

మొక్కుబ‌డిగా మారాయ‌ని, కొన్ని చోట్ల వీటి ఊసే లేద‌ని వెల్ల‌డించారు. అతివేగంతో 
నిత్యం ఐదారు ఘటనలు చోటుచేసుకుంటున్నా, పదుల సంఖ్యలో మరణిస్తున్నా సరే.. 
ప్రభుత్వానికి ఏమాత్రం పట్టడం లేదు. రాష్ట్రవ్యాప్తంగా ఇటీవల ప్రమాదాల సంఖ్య 
పెరిగిందని వివ‌రించారు ఒక్కో ఘటనలో నలుగురు నుంచి ఆరుగురు చనిపోతున్నారని 
ఆవేద‌న వ్య‌క్తం చేశారు. పోలీస్, రవాణా శాఖ అధికారులు ఒకటి, రెండు రోజులు 
హడావుడి చేసి వదిలేస్తుండటంతో ప‌రిస్థితిలో మార్పు ఉండ‌టం లేద‌న్నారు. భారత్‌లో  
ఏటా 15 లక్షల మంది రోడ్డు ప్రమాదాల కారణంగా చనిపోతున్నట్లు అనేక నివేద‌క‌లు 
స్ప‌ష్టం చేస్తున్నాయ‌ని, రాష్ట్రంలోనూ ల‌క్ష‌లాది మంది మృత్యువాత ప‌డుతున్నా ఈ దిశ‌గా 
తీసుకుంటున్న చ‌ర్య‌లు స‌త్ఫ‌లితాలు ఇవ్వ‌డ‌లేద‌ని ఆరోపించారు. అత్య‌ధిక ప్ర‌మాదాలు 
మాన‌వ త‌ప్పిదాల వ‌ల్లే జ‌రుగుతున్నాయ‌ని వెల్ల‌డించారు. అతివేగ‌మే అనేక ప్ర‌మాదాల‌కు 
హేతువుగా మారింద‌న్నారు. ర‌హ‌దారుల్లో నిర్ధేశించిన వేగాన్ని మంచి  వేగంగా వెళ్లి 
ప్ర‌మాదాల‌ను కొని తెచ్చుకుంటున్నార‌ని పేర్కొన్నారు. విశ్రాంతి లేని ప్ర‌యాణం, రోడ్ల‌పైనే 
వాహ‌నాల‌ను నిలిపి ఉంచ‌టం త‌దిత‌ర కార‌ణాలు కూడా రోడ్డు ప్ర‌మాదాలు పెర‌గ‌టానికి 
దోహ‌దం చేస్తున్నాయ‌ని వెల్ల‌డించారు. లైసెన్సుల జారీలో అవినీతి, ట్రాఫిక్‌ రద్దీ, 
ప్రయాణికుల అవగాహనా రాహిత్యం, మద్యం మత్తు, రహదారుల నిర్వహణలో లోపిస్తున్న 
ప్రమాణాల వల్లా రోడ్లు నిత్యం రక్తసిక్తమవుతున్నాయని వివ‌రించారు. రాత్రీ పగలూ 
తేడాలేకుండా పెద్దఎత్తున వాహనాల తనిఖీలు నిర్వహించడం, డ్రైవర్లను బ్రీత్‌ ఎనలైజర్లతో 
పరీక్షించడం, అతివేగంగా వెళ్లే వాహనాలను స్పీడ్‌ గన్‌లతో గుర్తించి, జరిమానాలు 
విధించడం త‌దిత‌ర చ‌ర్య‌లు కొంత‌వ‌ర‌కు ప్ర‌మాదాల నివార‌ణ‌కు ఉప‌యోగ‌ప‌డ‌తాయ‌ని 
వెల్ల‌డించారు. చేతులు కాలాక ఆకులు ప‌ట్టుకుంటే లాభం లేద‌ని, ముంద‌స్తుగానే రోడ్డు 
ప్ర‌మాదాల నివార‌ణ‌కు అధికారులు చిత్త‌శుద్దితో చ‌ర్య‌లు తీసుకోవాల‌ని సూచించారు.

పిడుగురాళ్ల తెలుగుదేశం పార్టీ కార్యాలయంలో 
ఘనంగా ఎన్టీఆర్ జయంతి వేడుకలు

శతఘ్ని న్యూస్: గురజాల, విశ్వవిఖ్యాత, నట 
సార్వభౌమ, పద్మశ్రీ నందమూరి తారక రామారావు 
101 వ జయంతి సందర్భంగా పిడుగురాళ్ల పట్టణ 
తెలుగుదేశం పార్టీ కార్యాలయం నందు, ఘనంగా 
నిర్వహించడం జరిగింది. ముందుగా ఎన్టీఆర్ 
విగ్రహానికి పూలమాలతో సత్కరించి, కేక్ కటింగ్ 
చేయడం జరిగింది. అనంతరం పులిహార పంపిణీ 

చేయడం జరిగింది. ఈ కార్యక్రమంలో తెలుగుదేశం జనసేన, బిజెపి నాయకులు, 
కార్యకర్తలు, బారీగా పాల్గొనడం జరిగింది.

సినీ రాజకీయ రంగాల్లో ఎన్ఠీఆర్ శైలి అజరామరం
శతఘ్ని న్యూస్: గుంతూరు, సినిమారంగంలోనూ, రాజకీయ రంగంలోనూ నందమూరి తారక రామారావు శైలి 
అజరామరమని జిల్లా జనసేన పార్టీ అధికార ప్రతినిధి ఆళ్ళ హరి అన్నారు. విశ్వవిఖ్యాత నట సార్వభౌమ స్వర్గీయ 
ఎన్టీఆర్ 101 వ జయంతి సందర్భంగా తెలుగు మహిళ నంది సరస్వతి ఆధ్వర్యంలో స్థానిక పట్టాభిపురంలోని 
అనురాగ్ ఓల్డ్ ఏజ్ హోమ్ లోనూ ధాత్రి చిల్డ్రన్స్ ఆశ్రమంలోనూ అన్నదానం చేశారు. ఈ సందర్భంగా ఆళ్ళ హరి 
మాట్లాడుతూ సినీరంగం, రాజకీయ రంగాల్లో ఎన్ఠీఆర్ సేవల్ని గుర్తించి కేంద్రప్రభుత్వం భారతరత్న ఇవ్వాలని 
కోరారు. ఈ కార్యక్రమానికి ముఖ్యఅతిథిగా పాల్గొన్న బస్ బాబు మాట్లాడుతూ రెండు రూపాయలకే కిలో బియ్యం 
పథకాన్ని ప్రవేశపెట్టి సంక్షేమ పథకాల విప్లవం తీసుకొచ్చిన పేదల మనిషి ఎన్టీఆర్ అంటూ కొనియాడారు. ఈ 
కార్యక్రమంలో జెట్టి బాబు, కృష్ణ, నంది రఘు, నాజర్ వలి తదితరులు పాల్గొన్నారు.

సర్వేపల్లిలో 
ఘనంగా ఎన్.టి.ఆర్ జయంతి వేడుకలు

శతఘ్ని న్యూస్: సర్వేపల్లి నియోజకవర్గం మనుబోలులో తెలుగు వారు మరిచిపోలేని 
నామం నందమూరి తారకరామారావు 101 వ జయంతి సందర్భంగా వీరభద్ర స్వామి 
వారి దేవాలయం సెంటర్ వద్ద నందమూరి కుటుంబ అభిమానులు కేక్ కట్ చేసి వారి 
ఆనందాన్ని పంచుకున్నారు. ఈ కార్యక్రమంలో తెలుగుదేశం నాయకులు, కార్యకర్తలు 
మరియు కూటమి నుండి జనసైనికులు పాల్గొన్నారు.

